
ისრაელის სახელმწიფოსთან არსებული და მომავალი თანამშრომლობის თაობაზე

საქართველოს შრომის, ჯანმრთელობისა და სოციალური დაცვის სამინისტროსა და ისრაელის სახელმწიფოს შესაბამის სტრუქტურებს შორის მიმდინარეობს თანამშრომლობა „საქართველოს მთავრობასა და ისრაელის სახელმწიფოს მთავრობას შორის კვალიფიციური სპეციალისტების ბინადრობისა და ცირკულარული მიგრაციის შესახებ“ შეთანხმების პროექტზე, რომლის მიზანია საქართველოსა და ისრაელის სახელმწიფოებს შორის ლეგალური მიგრაციისა და ქვეყნებში ლეგალურად დასაქმების ხელშეწყობა. შეთანხმების პროექტზე შიდასახელმწიფოებრივი პროცედურები დასრულებულია ქართული მხარის მიერ. პროექტი შენიშვნებისა და წინადადებებისთვის 2017 წლის 30 იანვარს საგარეო საქმეთა სამინისტროს მიერ გაგზავნილ იქნა ისრაელის მხარესთან, თუმცა ისრაელის მხარეს შეთანხმების პროექტზე დასკვნა ჯერ–ჯერობით არ წარმოუდგენია. 

2015 წელს საქართველოს საგარეო საქმეთა სამინისტროს მიერ მოწოდებულ იქნა „ისრაელის სახელმწიფოსა და საქართველოს შორის სოციალური დაცვის შესახებ“ შეთანხმების პროექტი, რომელიც ინიცირებულ იყო ისრაელის მხარის მიერ. ვინაიდან, იგეგმება საქართველოში არსებული სოციალური საპენსიო სისტემის მოდიფიკაცია და კერძო დაგროვებითი საპენსიო სისტემის დანერგვა, მიზანშეწონილად მიგვაჩნია, მსგავსი ტიპის ხელშეკრულებების განხილვა დაიგეგმოს ახალი საპენსიო სისტემის შემოღების შემდგომ.

